











irisgarritasun unibertsalari
eta jabelza horizontalari
BURUZKO GIDA

[gogailura iristeko plataforma jasotzailea baldin
badago, igogailua zero kotan jartzea exiji daiteke?

Bai. Horixe da irisgarritasuna bermatzen duen neurririk eraginkorrena, igogailua zero kotan jartzea
(beharrezkoa bada zortasun edo desjabetze prozedura ezarriko da).

Teknikoki ezinezkoa bada, alternatiba gisa plataforma bertikala instala daiteke (edo azken aukera gisa,
zeiharra).

Beste irtenbiderik ez bada, plataforma zeiharra jar daiteke, baina aukera guztien artean irisgarritasun
mailarik baxuena du. Hortaz, aurrez plataforma jasotzaile bertikala edo zeiharra egonda ere, zero
kuotako igogailua jartzeko eskaera egin daiteke.

Zein neurri behar ditu igogailu batek irisgarria
izateko? Noiz adostu daiteke igogailuari izaera
erabilgarria ematea?

Irisgarritasunari buruzko Euskal Arautegiak igogailu bat irisgarria izateko zein neurri bete behar dituen
zehazten du. Hauek dira neurriak eta baldintzak: 1,10 metro zabaleran; 1,40ko sakonera; ateak 0,90ekoak
eta automatikoak.

Ezaugarri orografiko, estruktural edo bestelako irizpideengatik igogailu irisgarriak instalatzeko aukerarik ez
badago (horrela dela egiaztatzen duen agiri teknikoa aurkeztu behar da), igogailu erabilgarria jar daiteke.
lgogailua erabilgarria izan dadin bete beharreko neurriak eta baldintzak: 0,90 metro zabaleran; 1,20ko
sakonera; ateak 0,80ekoak eta automatikoak.

lgogailu erabilgarria jartzeko aukerarik ez dagoenean (ziurtagiri teknikoa aurkeztea beharrezkoa da), neurri
txikiagoko igogailua jartzeko aukera badago, prozedura errespetatuz eta beharrezko gehiengoarekin. Kasu
hauetan, dagoen espaziora egokitzen den igogailurik handiena jarriko da.

Nola eta non aldarrika
ditzaket nire eskubideak?

Zenbait kasutan, baliabide ekono-
miko nahikorik ez dagoela egiaz-
tatuz gero, egoerari aurre egiteko
prestazioak jaso daitezke; nagu-
siki, abokatu edo prokuradoreak

egiten dituzten peritatze lanak,
fiantzak, tasa judizialak, eta abar
ordaintzeko.
Doako laguntza juridikoa izatea
eskubide bat da.

Informazio gehiago, Orientazio Juridikoko
Bulegoetan (OJZ) eta Epaitegietan.
Baita Euskadiko Justizia Administrazioaren
web orrialdean ere: https://www justizia.eus/
doako-justizia/aurrez-aurre

irisgarritasun unibertsalari
ela jabetza horizontalari
BURUZKO GIDA

Jabekideen Komunitateak eskaera egiteko eskubidea
duen pertsonaren eskaria aintzat hartzen ez badu, azken
honek Justizia Epaitegira jo dezake bere eskubideak
exijitzera.

Bestalde, Legeak jasotzen duenaren arabera, Jabekideen
Komunitateak Justizia Epaitegira jo dezake akordioak
errespetatzen ez dituzten jabeen aurka egiteko.

Kasu guztietan, epaitegian eta bide zibiletik, akordioak
inpugna daitezke edo irisgarritasun printzipioa betetzea
exiji daiteke.

Auzitan jardun ahal izateko, derrigorrezkoa da abokatu
edo prokuradore baten presentzia.

Printzipioz, gastuak epaiketa galtzen duen pertsonak
ordaindu behar ditu, beti ere sententziak horrela jasotzen
badu.

Lokal komertzialak edo etxe-beheak behartuta daude
irisgarritasuna hobetzera bideratutako lanak ordaintzera?

Bai, gainontzeko etxejabeak bezala. Gehiengo bidez
hartzen diren erabakiak, eta parte-hartze kuotaren
gehiengoa ordezkatzen dutenean, jabe guztiak behartzen
dituzte erabakiak errespetatzea, izan pisu baten jabe edo
izan lokal baten jabe.

Irisgarritasuna hobetzeko zein elementu edo lan mota
eska daitezke?

Irisgarritasunaren arloan egin daitekeen obra nagusia igogailua instalatzea da; instalazioa oztopo
arkitektonikoak % 100ean ezabatzeko egiten da, baina askotariko egoerak eman daitezke.

Jarraian, zenbait adibide eta egoera bakoitzean irisgarritasuna bermatzeko gomendatzen diren
jarraibideak:

1) Igogailurik ez dagoen komunitateetan, eta igogailua instalatuz oztopo arkitektonikoak ez badira
guztiz saihesten, ohikoa izaten da igogailua zero kuotara jaistea, igogailuaren ibilbidea azken
solairura arte luzatzea edo kabinaren neurriak handitzea.

2) lgogailua zero kuotara teknikoki jaistea ezinezkoa den kasuetan, arranpak jarriko dira igogailuaren
sarrerara iristeko.

3) Arranpak jartzea ezinezkoa bada, plataforma bertikalak jarriko dira; eta ezinezkoa balitz hauek
jartzea, azken aukera bezala, plataforma zeiharrak.

4) Salbuespen bezala, igogailua instalatzea ezinezkoa den kasuetan, atari eta etxebizitzen arteko
ibilbidea errazteko plataforma jasotzaile zeiharra jartzeko aukera dago (ez da aukeratik onena,
baina dagoen bezala uztea baino hobea).

Irisgarritasuna hobetzeko lanak
finantzatzeko laguntza publikorik badago?

Irisgarritasuna hobetzeko egiten diren lanak finantzatzeko diru-laguntzak daude, elementu
pribatuetarako (pisuan edo lokalean) eta baita elementu komunetarako ere (igogailuak, arranpak,
zero kota...).

Non jaso daiteke laguntzen inguruko informazio gehiago?

EUSKO JAURLARITZA
Lurralde Plangintza, Etxebizitza eta Garraio saila.

https://www.euskadi.eus/web01-a2acces/eu/contenidos/informacion/cvpa_ayudas/eu_cvpaa/index.
shtml

FORU ALDUNDIAK

ARABA
laguntza produktuak eta ohiko etxebizitzan irisgarritasuna hobetzeko laguntzak
http://www.araba.eus/cs/Satellite?’c=DPA_Noticia_FA&cid=1224019773872&language=eu_
ES&pageid=11930451930348pagename=DiputacionAlava/DPA_Noticia_FfA/DPA_noticia

BIZKAIA
laguntza produktuak (Gizatek)
https://www.bizkaia.eus/home2/Temas/DetalleTema.asp?Tem_Codigo=4660&Idioma=EU&dpto_
biz=3&codpath_biz=3%7C235%7C4658%7C4660

GIPUZKOA
laguntza produktuak eta oztopoak ezabatzeko laguntzak
https://egoitza.gipuzkoa.eus/eu/tramiteen-zerrenda/-/tramiteak/xehetasuna/15/1665

UDALETXEAK

Zenbait udalek irisgarritasun neurriak hobetzeko egiten diren lanak finantzatzeko laguntza publikoak ematen
dituzte. Zehaztasunak udaletxetako webguneetan edo Informazio Zerbitzuan kontsulta daitezke.

ZALANTZAK ARGITZEKO EDO INFORMAZIO GEHIAGO ESKURATZEKO,
ZURE LURRALDEKO ELKARTEANEKO ERAKUNDERA JO DEZAKEZU:

EGINEZ ELKARTU FEKOOR
www.eginez.org www.elkartu.org www.fekoor.com
info@eginez.org elkartu@elkartu.org fekoor@fekoor.com

ARAU -
erreferentziak

Desgaitasuna duten Pertsonen Eskubideen Nazio Batuetako Hitzarmena.

Espainiako Konstituzioa.

49/1960 Legea, uztailaren 21ekoa, Jabetza Horizontalarena.

15/1995 Legea, maiatzaren 30ekoa, Desgaitasuna duten Pertsonei Oztopo
Arkitektonikoak Ezabatzeko Higiezinen gaineko jabariaren muga ezartzen duena.
8/2013 Legea, ekainaren 26koa, Hiriak birgaitzeko, birsortzeko eta berritzeko.
VIV/561/2010 Ordena, otsailaren lekoa, Hiriko Espazio Publikoen sarbiderako eta
erabilerarako irisgarritasun eta diskriminazio ezaren baldintzak zehazten dituen
dokumentu teknikoa.

505/2007 Errege-dekretua, Hiriko Espazio Publiko eta eraikinen sarbiderako eta
erabilerarako desgaitasuna duten pertsonen irisgarritasun eta diskriminazio ezaren
baldintzak onartzen dituena.

712015 Errege Dekretu Legegilea, urriaren 30ekoa, Lurzoruari eta Hiri Birgaitzeari
buruzko Legearen testu bategina onartzen duena.

1/2013 Errege Dekretu Legegilea, arazoaren 29koa, desgaitasuna duten pertsonen
eskubideen eta gizarteratzearen Lege Orokorraren testu bategina onartzen duena.

20/1997 Irisgarritasuna Sustatzeko Legea, abenduaren 4koa.

2/2006 Lurzoru eta Hirigintza Legea, ekainaren 30ekoa.

68/2000 DEKRETUA, apirilaren 11koa, hiri-inguruneen, espazio publikoen, eraikinen eta
informazio eta komunikazioko sistemen irisgarritasun-baldintzei buruzko arau teknikoak
onartzen dituena. Eranskina Ill (eraikinetan irisgarritasuna bermatzeko baldintza teknikoak) eta
Eranskina IV (Urbanizazioetan eta eraikinetan eraberritze, handitze eta moldatzeko lanak).
2018/153 Dekretua, urriaren 30ekoa, doako laguntza juridikoarena.

Etxebizitzak eraberritzeko finantza neurrien Ordena, 2006ko abenduaren 29koa Ordena.
Ordena zuzentzailea, 2007ko martxoaren 8koa, Etxebizitza eta Gizarte Gaietarako Kontseilariak
2006ko abenduaren 29an onartu zuen Etxebizitzak eraberritzeko finantza neurrietan jasotako
akatsak zuzentzeko.

Etxebizitzak Eraberritzeko Finantza Neurrien moldaketa Ordena, 2011ko azaroaren 23koa.
Etxebizitzak Eraberritzeko Finantza Neurriei egindako bigarren moldaketa jasotzen duen Ordena,
2014ko azaroaren 26koa, Enplegu eta Gizarte Politiketarako Kontseilariak onartua.

ARABA:

Diputatu Kontseiluaren 20/2014 Foru Dekretua, apirilaren 8koa, Gizarte Zerbitzuen Sailak
eta Gizarte Ongizaterako Foru Erakunde autonomoak (GOFE) ezintasun egoera aitortuta
duten pertsonei emango dizkieten banakako diru-laguntzak arautuko dituzten oinarri
orokorrak onartzen dituena.

Desgaitasuna onartuta duten pertsonei banako laguntzak emateko deialdi publikoa. 2019ko
ekitaldia. ALHBO, 66. Zenbakia/2019.

BIZKAIA:

Foru Aldundiko 211/2019 Foru Dekretua, abenduaren 30ekoa, non mendekotasun-egoeran
dauden edo desgaitasuna duten pertsonentzako laguntza-produktuak eskuratzeko deialdia
onartzen da 2020 eta 2021 urteetarako, biak ala biak GIZATEK programan txertatuta.

Foru Aldundiko 171/2017 Foru Dekretua, abenduaren 26koa, non mendetasun-egoeran
dauden edo desgaitasuna duten pertsonentzako laguntza-produktuak eskuratzeko 2018
eta 2019an eman beharreko diru-laguntzak (Gizatek) onartzen dituena.

GIPUZKOA:

87/2008 Foru Dekretua, abenduaren 23koa, ezgaitasuna edo mendekotasuna duten
pertsonentzako Etxean programako banakako laguntzak arautzen dituena.

Udal ordenantzak irisgarritasunaren esparruan.
Udal Arautegietako laguntzak eta diru-laguntzak irisgarritasuna hobetzea helburu duten
lanak egiteko.

/34 ]/



